
Polis is onderhewig

aan boedelbelasting

Daar is heelwat onsekerheid oor polisse en boedelbelasting.
Kom ons kyk na hoe polisse en boedelbelasting werk.

ier is die re€l: 'n Polis

op jou lewe word inge-

reken as 'n geagte eien-

dom in jou boedel en

word in aanmerking
geneem by die berekening van boe-
delbelasting. Laat ek twee begrippe
eers verduidelik.

Die polis moet 'n “binnelandse
polis” wees. Dit beteken enige
polis wat in die land uitgeneem
is en hier uitbetaal word. Die
volgende begrip is “geagte eien-
dom”. Dit beteken bloot dat die
polis nie werklik jou eiendom in
die gewone begrip van eiendom
is nie, maar die wet ag dit jou
eiendom te wees.

Kortom, 'n polis op jou lewe is

M 'n Polis op jou lewe is - net
s00s enige ander eiendom -
'n bate in jou boedel.

M 'n Polis kry net in drie
gevalle vrystelling van
belasting.

M Jou boedel kan met 'n
kontanttekort sit as 'n
lewenspolis buite jou boedel
aan uitbetaal word.

’n bate in jou boedel en word in
ag geneem vir boedelbelasting.
Maar nou is daar baie stories
wat rondgaan oor maniere om
dit uit jou boedel te kry om nie
boedelbelasting te betaal nie.

MITES OOR POLISSE

Die algemeenste mite, selfs van
’n paar mense wat hul kliénte van
finansiéle raad moet bedien en
vir hulle boedelbeplanning doen,
is dat as jy iemand as die polis
se begunstig aanwys “betaal dit
buite jou boedel uit en is dit nie
vatbaar vir boedelbelasting nie”.
Dit is bloot nie waar nie.

'n Tweede mite is dat 'n polis
wat uitgeneem word om skuld
te dek, nie in die berekening ge-
neem word nie. Dit is nie so nie.
'n Skuldpolis word - net soos
enige ander polis — ingebring vir
die berekening van boedelbelas-
ting. Die skuld self is aftrekbaar,
maar die polis word onderhewig
gemaak aan boedelbelasting. En
as die skuld minderis as die waar-
de van die polis, sal die verskil
bydra tot boedelbelasting.

Daar is net drie gevalle in die
wet wat polisse vrystel. Die eer-

ste is een wat uitgeneem is as
deel van 'n huweliksvoorwaarde-
kontrak. Die tweede is een wat 'n
koop-en-verkooptransaksie tus-
sen sakevennote finansier - mits
dit aan die streng voorwaardes
voldoen. Die derde is’n polis wat
deur byvoorbeeld A op die lewe
van B uitgeneem word.

Selfs 'n polis wat aan
iemand begunstiq is,
word opgeneem vir
boedelbelasting.

As B in die derde geval dood-
gaan, is die polis vrygestel van
boedelbelasting. Dit sal die ge-
val wees met sogenaamde sleu-
telpersoonversekering, waar n
werkgewer die lewe van 'n be-
langrike werknemer verseker
om hom te vergoed vir die verlies
as daardie werknemer sou sterf.
Onthou dit is mits daar aan die
streng voorwaardes voldoen is.
Om twee van dié kernvoorwaar-
des te noem: as 'n familielid van
die oorledene baatvind by die
polis, of as die polis uitgeneem
is op versoek van die oorledene,

sal die vrystelling nie geld nie.
Wie betaal boedelbelasting?
As die polis aan iemand buite
die boedel uitbetaal word, is die
bevoordeelde die een wat moet
opdok in die mate dat die polis
tot die boedelbelasting bygedra
het. Andersins betaal die ekseku-
teur die boedelbelasting oor.

KONTANTTEKORT

Ek is nie 'n groot voorstander
daarvan om lewenspolisse buite
jou boedel aan ’n ander te laat
uitbetaal nie. Dit kan beteken dat
jou boedel met 'n kontant-tekort
sit en dat bates dalk verkoop sal
moet word om 'ntekort aante vul.
Kry liefs kundige finansiéle raad
v66rjyiemand as begunstigde van
jou polis aanwys.

as toepaslik vir 'n spesifieke geval
beskou word nie. LBW



